
O Proxecto Educativo é o principal documento oficial do centro a ter en conta en
todo momento e do que derivan todas as actuacións relacionadas coa vida da
Escola.

O seu fundamento lexislativo está recollido no Decreto 374/1996 do 14 de outubro,
polo que se aproba o Regulamento orgánico das escolas de educación infantil e
dos  colexios  de  educación  primaria  onde  establece  que  estes  centros  deben
elaborar un Proxecto Educativo de Centro.

Este Proxecto pretende ser o documento de referencia onde se explique cal é a
realidade  do  centro  e  que  é  o  que  este  pode  e  debe  ofrecer  á  Comunidade
Educativa (alumnos, profesores, pais…) en xeral. Constitúe, ademais, unha síntese
das pautas de funcionamento e actuación que debe seguir dita Comunidade e o
cauce de participación dos diversos sectores implicados na labor educativa.

O Proxecto Educativo débese considerar un documento inacabado e suxeito ás
variacións ou modificacións que se consideren necesarias, en función das achegas
dos  distintos  axentes  da  Comunidade  Educativa,  en  base  ao  maior  consenso
posible e a ser aceptadas polo Consello Escolar.

Este documento marca a personalidade do centro, os principios de identidade, os
obxectivos  básicos,  a  línea  pedagóxica  e  o  modelo  de  organización  e
funcionamento.  Debe,  polo  tanto,  ser  coñecido  por  todos  os  membros  da
Comunidade  Educativa,  e  levaranse  a  cabo  as  actuacións  que  se  consideren
oportunas para a súa difusión. 

O Proxecto servirá de base para a elaboración das diferentes programacións e
completarase  con  outros  documentos  de  xestión  que  se  relacionan  no  último
epígrafe.

2.  ESTUDO E ANÁLISE DO CONTEXTO. ONDE ESTAMOS?

2.1. DATOS IDENTIFICATIVOS DO CENTRO

 O CEIP de Coirón-Dena está situado no lugar de Coirón, na parroquia de Dena,
que consta cun pequeño núcleo de carácter semiurbano, pertencente ao concello
de Meaño que se atopa no Val do Salnes. O colexio de Coirón atende a un sector
de poboación ubicado nas  parroquias de Padrenda, Xil, Cobas e Dena.

O alumnado que acude ao centro procede na maior parte de núcleos rurais, onde
as actividades principais son do sector da construción, da viticultura, do marisqueo
e do sector servizos. Polo que o nivel socioeconómico é medio-baixo.

A  poboación  desta  zona  mantense  estable,  agás  un  pequeño  incremento  de
familias  procedentes  doutros  países  (China,  Marrocos…),  que  significa
aproximadamente un 2% do alumnado estranxeiro do centro.

Código da localidade 36967

Código do centro 36004691 A

C.I.F. Q-8655334-D

Teléfonos 986743247 -

Fax 986743247

web ceipdecoirondena

E-mail ceip.coiron.dena edu.xunta.es

2.2. ESTRUCTURA E ELEMENTOS MATERIAIS

O centro foi construido a mediados dos  sesenta. Conta cun salón de actos; sala de

profesores, biblioteca de 100 metros cadrados; ximnasio interior amplo; aulas de

PT,  AL, música, informática, inglés; 6 aulas de E Infantil; e 12 de E Primaria.

Así mesmo, temos despachos para dirección, xefatura, secretaría e orientación.

Preto da entrada temos a sala de conserxería e reprografía.

Tamén contamos cun pavillón  dentro do recinto escolar de recente construción e

patios para infantil  e para primaria.

Contamos  tamén  cun  comedor  (módulo  prefabricado)  que  está  situado  nun

recuncho do patio de primaria e que é o concello quen o xestiona.

Aínda que se reformaron algunhas  das instalacións hai  deficiencias  e algúns

espazos están desorganizados como consecuencia de adaptacións que se fixeron

en función das novas necesidades. Así poderíamos citar:

- Temos unha aula de música nun soto, con pouco espazo e húmida.

- Dúas aulas de infantil encóntranse dispersas en distintas zonas do edificio.

- Non contamos con patios  cubertos, tanto para infantil como para primaria, que

cubran as necesidades nos días de choiva.

- A carpintería interior é a mesma que a da construción dos anos sesenta. Está

chea de caruncho. A carpintería exterior estase a renovar pero un pouco cada ano.

- A calefacción non funciona ben, a algunhas aulas non chega debidamente, e a

caldeira consume demasiado, xa que é moi antiga.

De  todas  estas  deficiencias  están informadas as  administración  competentes  e

agardamos que se estuden as posibles solucións.

2.3. EQUIPAMENTO

Actualmente o  centro no referente as TIC no ensino, seguimos a facer as xestións

necesarias para dotar ao noso centro dos recursos audiuvisuais,  informáticos e

tecnolóxicos que favorezan o traballo nas aulas, servan de apoio o labor educativo

e permitan a participación activa nas redes das novas tecnoloxías. Contamos con:

- Unha aula de informática con equipos para unha aula completa.

- Pantallas dixitais en todas as aulas, excepto en dúas do terceiro ciclo.

- Dous ordenadores por aula ( un portátil).

- Un equipamento  de portátiles na biblioteca para unha aula.

- Neste curso porase en funcionamento un equipamento de tablet para unha aula.

Na  Programación  Xeral  Anual  especificarase,  ao  comenzó  de  cada  curso,  os

profesores/as responsables destos recursos, os cales disporán de tempo específico

de dedicación dentro do horario persoal e co fin de rentabilizar a utilización tanto

dos espazos como dos materiais de forma que se beneficie toda a comunidade

educativa.

O  mantemento,  a  detección  das  novas  necesidades  e  a  compra  de  materiais

necesarios (biblioteca, ximnasio, informática…) canalizarase a través das persoas

responsables,  as  cales  serán  ao  mesmo  tempo  as  encargadas  de  revisar  e

actualizar  o  correspondente  inventario  comunicando  á  secretaría  e  a  dirección

calquera variación. 

Os criterios para uso dos materiais e dependencias estará sempre en función do

alumnado  a  quen  vai  dirixido;  á  materia  educativa  obxecto  de  estudo;  ás

necesidades específicas do alumnado ou grupo;  á consecución dos obxectivos,

actividades e proxectos nos que estemos involucrados.

Así mesmo o uso dos diferentes espacios e dependencias do centro dentro do

horario lectivo regularase na PXA de acordo coas directrices que se marquen. E o

uso dos diferentes espazos e dependencias do centro fora do horario lectivo, tanto

para  alumnado  do  centro  como  para  calquera  persoa  ou  institución,  fixarao  a

dirección do centro de acordo coas atribucións que a lexislación vixente estableza,

unha  vez  coñecida  a  actividade  a  duración  da  mesma  e  a  persoa  adulta

responsable da mesma.

2.4. CENTROS ADSCRITOS

O centro recibe alumnado de unha escola unitaria de E Infantil  de Xil.

A súa vez o Ceip  de Coiron-Dena está adscrito  ao  IES de Meaño,  situado na

mesma rúa.

2.5. HORARIO E OFERTA EDUCATIVA

HORARIO ALUMNADO

9:00 a 13:40 De luns a venres
16:30 a 18:10 Os mércores

HORARIO PROFESORADO

8:30 a 9:00 Garda alumnado transportado
9:00 a 13:40 Horario lectivo
13:40 a 14:40 Sexta hora (reunións, atención a pais, titorias…)
16:00 a 16:30 Garda alumnado transportado (só os mércores)
16:30 a 18:10 Horario lectivo (só os mércores)
18:10 a 18:40 Garda alumnado transportado (só os mércores)

En relación á oferta educativa, o centro conta con dúas liñas tanto en           E.

Infantil como en E Primaria cunha ratio media de 20 alumnos aproximadamente.

ORGANIZACIÓN DAS AULAS

Unidades de E Infantil  5
Unidadea de E Primaria 12
Unidades de E Física 2
Unidades de Música 1
Unidades de Inglés 2
Unidades de PT 1
Unidades de AL 1
Unidades de Educación Relix. 2
Departamento de Orientación 1

O centro oferta cada curso actividades complementarias que figuran detalladas na

PXA, orientándose fundamentalmente a:

Saídas Cine

Visitas museos Obradoiros

Exposicións Visitas didácticas

Teatro Sendeirismo

Actualmente o centro está integrado nos seguintes plans:
  PLAMBE (biblioteca)
  Plan Proxecta (en dúa liñas: Xogade e Galicóns- Net) 
  Plans de Formación en Centro (“Atención a diversidade: Trastorno Aspectro

Autista”  e  “Integración  didáctica  das TIC  relacionadas co  uso das tablet
Android”)

 Prensa na escola

Outras  actividades  extraescolares  que  oferta  o  centro  están  realizadas  en
colaboración coa ANPA e o Concello,  e  aparecen reflexadas na PXA. En xeral
ofertánse as seguintes:

 Informática
 Inglés
 Taekwondo
 Tenis

Ademais o centro conta con dous servizos en colaboración co concello no senso da
conciliación da vida persoal, familiar e laboral, que son: 

PLAN MADRUGA 7:30 a 9:00

COMEDOR 13:40 a 16:00

Estas  propostas  educativas  poderán  ser  modificadas  cada  curso  segundo  a
demanda ou as posibilidades de organización e figurarán na PXA correspondente.

2.6. UTILIZACIÓN DAS INSTALACIÓNS DO CENTRO

2.6.1. Uso da biblioteca

A biblioteca do noso centro é un espacio amplo, distribuído en zonas (proxeccións,
lectura, traballo de TIC con portátiles para unha clase…) onde ten lugar o arquivo
de todo o material bibliográfico, de audio e vídeo (cintas de cassete, CDs de audio
e vídeo) do colexio.

Todas os usuarios deste espazo teñen coñecemento das normas de funcionamento
establecidas  e respetarán as mesmas.

Actualmente na biblioteca estase a desenrolar o PLAMBE con fin de adecuar o
funcionamento e os fondos aos usos actuais. Desta maneira estamos avanzando
no rexistro informático  de toda a documentación. 

A biblioteca funcionará de acordo co plan da mesma, establecéndose a comezo de
curso un horario que facilite o acceso do alumnado, tanto en horario lectivo ou non. 

Cada grupo terá asignada unha sesión semanal para que poidan acudir  cos seus
alumnos  á  biblioteca.  Cada  mestre/a-titor/a  é  responsable  do  seu  grupo  de
alumnos/as e velará porque se faga un uso correcto do material e se deixe no lugar
correspondente.

Temos establecido un sitema de Préstamo.  Cada nivel  de Primaria  terá un día
asignado para poder retirar os libros na biblioteca e levalos para a casa durante un
máximo de 15 días (prorrogables no caso de que non se complete a lectura). Os
alumnos/as de 6º nivel serán colaboradores nesta tarefa, establecéndose quendas
de catro ou cinco alumnos/as.

Calquera membro da Comunidade Educativa pode facer uso desta instalación fóra
do  horario  lectivo,  previa  comunicación  e  autorización  da  Dirección  do  Centro,
respectando  as  normas  establecidas  e  facéndose  responsable  do  bo  uso  das
mesmas, ademais dos desperfectos ocasionados.

2.6.2. Aula de informática e novas tecnoloxías.

Ao principio de curso crearase unha comisión de TIC e un responsable dentro da
mesma, que será o coordinador. Esta comisión será  a encargada de elaborar o
proxecto de TIC para o curso que se incluirá na PXA.

A aula  de  informática  funcionará  como tal  desde  terceiro  a  sexto  de  primaria,
usándoa os seus titores un mínimo dunha vez semanal nas distintas áreas. Todo o
alumnado do centro conta cunha sesión semanal de informática no seu horario.
Tamén se utilizará como aula de idiomas unha sesión por semana en terceiro e
cuarto.

Conta  con  máis  de  20  ordenadores  dos  cales  10  pódense  utilizar  en  rede
conectandos ao ordenador do profesorado que fai de servidor para a creación de
equipos,  arquivos en rede… Trabállase o uso e manexo de diversas aplicación
informáticas:  Fotos  Narradas,  Gimp,  Word,  Power  Point,  Blogger,  Paint,
MovieMaker, Publisher…

Actualmente  o  alumnado de E.  Infantil  e  o  de  primeiro  e  segundo  nivel  de  E.
Primaria  utilizan   a  biblioteca como achegamento  ás novas tecnoloxías  xa  que
conta cunha pizarra dixital e 11 portátiles para o alumnado e unha hora semanal de
informática.

Neste  momento  o  centro  conta  con  pizarras  dixitais,   cos  correspondentes
accesorios, en todos as aulas nas que se imparte clase,  agás dúas aulas de sexto.

Será responsabilidade do mestre/a-titor/a a utilización dos medios informáticos de
acordo coas normas de utilización dos mesmos.

Calquera membro da Comunidade Educativa pode facer uso da aula de informática
fóra do horario lectivo, previa comunicación e autorización da Dirección do Centro,
respectando  as  normas  establecidas  e  facéndose  responsable  do  bo  uso  das
mesmas, ademais dos desperfectos ocasionados.

2.6.3. Aulas educativas

As aulas e outros espazos (ximnasio, salón de actos, patios..) do centro poderán
ser utilizadas para a realización de actividades extraescolares despois de facer a
correspondente solicitude e de ser concedida a autorización por parte da Dirección
do centro.

As  persoas  que  utilicen  estos  espazos  serán  responsables  da  vixilancia  do
alumnado; do coidado dos mesmos; das deterioras, no caso de que se producirán;
e dos materiais do alumnado e do profesor de ditas aulas, que en ningún caso
poderá ser utilizado.

2.7. PERSOAL DOCENTE E NON DOCENTE

2.7.1. Persoal docente

O centro ten unha liña dous e o catálogo de postos de traballo, tal como establece
a normativa, está completo con todos os postos de traballo cubertos, excepto en
tres anos que soamente temos unha unidade, tal como se pode ver na seguinte
táboa:

Nº PROFESORADO-ESPECIALIDADE ETAPA EDUCATIVA

5 E. Infantil E. Infantil

1 E. Infantil (Apoios) E. Infantil

11 E. Primaria E. Primaria

1 E. Primaria (Francés) E. Primaria

2 E. Física E. Primaria

2 L. Ingl. (Itinerancia con E.U.de Xil) E. Primaria e Infantil

2 Relix. (Compartida co Ceip As Cobas) E. Primaria e Infantil

1 Música E. Primaria

1 A.L. E. Primaria e Infantil

2 PT (Un PT é compartido) E. Primaria

1 Orientación E. Primaria e Infantil

O 50%, aproximadamente,   do profesorado ten destino definitivo no centro con
perspectiva de estabilidade e continuidade. Un 35% ten destino definitivo pero con
poucas probabilidades de continuidade e un 15% do profesorado é provisional ou
interino.

2.7.2. Persoal non docente

O centro conta con  dúas persoas nomeadas como persoal non docente:

 O conserxe
 A coidadora

Ademais destas persoas tamén hai outras que prestan distintos servizos no centro,
pero que a súa contratación, horarios, funcións… dependen do Concello.

 Unha persoa que atende o servizo do Plan Madruga.
 Dúas persoas que se encargan do servizo de Comedor.
 Tres persoas de limpeza.

Este persoal non docente ten  asignado un horario e unhas normas  que están
recollidas no NOF (RRI).

2.8.  ALUMNADO

O alumnado do centro ronda os 300 alumnos aproximadamente, con 100 en E.
Infantil e 200 en E. Primaria.

A  ratio  encóntrase  entre  os  16  e  os  20  alumnos  por  aula,  sendo  algo  máis
numerosas  as  aulas  de  E.  Infantil,  xa  que  nos  cursos  máis  baixos  nótase  un
incremento de alumnado.

Os reforzos educativos faranse sempre na aula, seguindo o criterio  establecido
polo titor/a, o especialista de Pedagaxía Terapéutica e os outros profesores que
van a prestar o apoio  a esa aula, tendo en conta as directrices  do Departamento
de Orientación.

Nas NOF (RRI) contémplanse os criterios establecidos para proceder a cambios de
alumnado de grupo por causas extraordinarias.

3.  TRAZOS DEFINITORIOS DO CENTRO. QUEN SOMOS?

3.1.  SINAIS DE IDENTIDADE

 Espíritu  plural  e  democrático,  cooperativo  e  solidario,  integrado  na

comunidade,  aberto  a  outros  colectivos  culturais  e  organizativos  que
contribúan ó proceso educativo.

 Respecto  ás  crenzas  relixiosas,  ás  súas  diferenzas,  tradicións  e

manifestacións, considerándoas como parte dunha cultura e respectando as
diferenzas.

 Respecto á lingua materna propia dos alumnos, establecendo a pluraridade

como xeito de comunicación.
 Metodoloxía baseada na teoría do aprendizaxe significativo, é dicir, que os

coñecementos  sexan  funcionais  para  que  o  alumno  os  poida  empregar
cando os contextos nos que se atope así o requiran.

 Traballo  a  prol  da  coeducación,  orientado  a  nosa  actividade  ata  unha

educación para a igualdade, sen discriminacións por razón do sexo.
 Educación  en  valores  para  unha  sociedade  democrática:  solidariedade,

repecto ós demais, actitude de diálogo e tolerancia.

Tendo en conta os nosos sinais de identidade, entendemos a educación como o
proceso polo cal promóvese formación, crecemento persoal e social nos individuos
e que preparará ás persoas para desenvolverse na súa realidade social e cultural.

Consideramos a educación como un proceso de formación no que tanto o profesor
como o alumno deben ter unha actitude activa tendente a acadar as competencias
que contribúan ó seu desenrolo integral.

3.2. LINGUAS DO CENTRO

Posuímos  actualmente  informacións  moi  actualizadas  sobre  a  realidade  ao  ter

poucos meses de vixencia o  PSC (Proxecto Sociolingüístico do Centro), o que nos

permite contar cunha visión moi aproximada á realidade do centro, constituíndo o

galego unha lingua habitual no entorno do centro.

Cando se inicia a escolarización en E. Infantil se lle fai unha pregunta ás familias

para saber o idioma que utiliza o alumno. Os resultados son maioritariamente de

uso do galego.

Atopámonos, así, ante un panorama caracterizado pola importante conexión entre

a  lingua  empregada  no  colexio  e  na  casa  coa  destacada  presenza  do  galego

nestes intercambios comunicativos, o que beneficia que este se observe dende un

punto de vista natural, e coma parte propia da nosa cultura (dende este punto de

vista o  mundo galego  conforma unha realidade na que se vive e se  acepta sen

problemas).

Dicir  que,  se  é  importante  a  intervención  en  tódolos  ámbitos  e  sectores  da

comunidade educativa, destaca a importante labor que se debe desenvolver no

último nivel da Educación Primaria,  xa que son estes alumnos e alumnas que se

atopan nunha situación de maior risco social, no respecto ao uso do galego, ao

entrar de cheo nunha etapa da súa vida na que tenden a rexeitar moitas das súas

raíces  e  a  crear  novos  campos  de  pensamento  e  actuación  en  moitos  casos

contrapostos cos que posúen nestes momentos. Así, é necesario que avancen  no

emprego  con  naturalidade  e  comprendendo  as  súas  posibilidades  reais  e

importancia  coma  patrimonio  cultural  galego.  Con  esa  finalidade  intentaremos

proporcionar a este alumnado unha visión da nosa lingua moito máis positiva, na

que poidan darse conta que o noso idioma forma parte da nosa cultura devanceira,

da nosa identidade e que a través dela podemos incorporarnos á sociedade e vivir

nela con éxito.

Destacar, para finalizar, a importancia e posibilidades que nos ofrece un entorno

familiar e social ao alumnado que favorece o emprego habitual do galego e que

beneficia que o alumnado o empregue e valore con naturalidade na súa realidade

diaria.

3.3 LIÑA METODOLÓXICA

Será unha metodoloxía activa, inclusiva, participativa, tendo en conta a atención
personalizada,  a  transversalidade,  a  socialización,  a  interdisciplinariedade,  a
globalización e a aprendizaxe significativa.

 O colexio entenderá ó alumnado como constructor da súa aprendizaxe. Trátase de
axudar  ó/á neno/a  na adquisición de coñecementos que logo saiba aplicar  en
diversas  circunstancias,  e  tamén  a  utilizar  os  novos  saberes  na  consecución
doutros aprendizaxes. É dicir, que aprenda a aprender.

Concíbese  a  actuación  do  profesorado  non  só  como  instructor,  senon  como
orientador e facilitador da aprendizaxe respectando os diferentes ritmos e estilos de
aprendizaxe e promovendo o traballo colaborativo e  en equipo.

Respetaranse  as  necesidades  especificas  e  o  ritmo  de  maduración  de  cada
alumno/a  tendo  en  conta  o  seu  desenvolvemento  intelectual,  emocional  e
adaptación social.

Prestarase  especial  atención  en  detectar  as  dificultades  de  aprendizaxe  do
alumnado poñendo en práctica os mecanismos de reforzó o máis pronto posible,
así como, especial énfase na atención á diversidade.

Darase un tratamento especial  á lectura e a expresión oral  e escrita  dado que
contitúen un factor fundamental para o desenvolvemento das competencias clave.

4. OBXECTIVOS XERAIS DO CENTRO. QUE PRETENDEMOS?

4.1. ÁMBITO PEDAGÓXICO

 Conseguir que o alumnado acade os obxetivos xerais da etapa.

 Potencia-lo  desenvolvemento  das  habilidades  básicas  de  observación,

experimentación, asimilación e expresión atendendo ao estado evolutivo dos
nenos.

 Fomenta-lo tratamento dos temas transversais (E.Saúde,  E.  M.Ambiental,

E.Vial, E.Consumo, Educación para a Paz…) como parte  integrante da nosa
acividade diaria.

 Capacitar os alumnos para que ó final  da ensinanza primaria alcancen o

nivel axeitado nas áreas instrumentais básicas.
 Proporcionarlle  ós  nosos  alumnos  unha  adecuada  orientación  persoal  e

escolar, mediante un sistema adecuado de titorias. 
 Mellorar o rendemento académico do alumnado fomentando a capacidade

de traballo e o interese pola aprendizaxe.
 Interrelacionar os diferentes contidos curriculares para que o noso alumnado

adquira un grao de desenvolvemento axeitado nas diferentes competencias.
 Promover hábitos de lectura no alumnado fomentando o uso da biblioteca.
 Potenciar a utilización das TICS como recurso didáctico de gran importancia

nestes tempos.


 Atender  á  diversidade  do  noso  alumnado  respetando  o  ritmo  de

aprendizaxe,  capacidades e circunstancias persoais de todo o alumnado,
axeitando  a  nosa  acción  educativa  a  tal  fin  (Adaptacións  Curriculares,
Reforzo Educativo…)

4.2. ÁMBITO INSTITUCIONAL E ADMINISTRATIVO

 Promover a coordinación docente e a participación de todos os membros da

comunidade  educativa  na  vida  do  centro,  facilitándolles  canles  de
información, participación e de xestión.

 Rentavilizar ao máximo os recursos ecónomicos do centro coa participación

de todos os estamentos.
 Organizar  adecuadamente  os  espazos  do  centro  procurando  mellorar  as

súas  instalación,  as  dotacións  de  material  e  de  equipamentos  para
aproveitar ao máximo os recursos disponibles.

 Promover a formación permanente do profesorado a través da organización

de cursos,   seminarios, grupos de traballo,  etc;  a  partir  das necesidades
observadas no centro.

 Favorecer  as  relacións  de  colaboración  e  coordinación  co  colexio  de  E.

Infantil de Xil, centro adscristo: e co IES de Meaño o que está  adscristo o
noso centro.

 Elaborar  un  programa  de  actividades  complementarias  e  extraescolares

cada  curso  escolar,  coa  finalidade  de  favorecer  a  formación  integral  do
alumnado.

 Establecer relacións de colaboración con toda a comunidade educativa e

con outras institucións, tanto educativas como sociais, culturais, etc.
 Favorecer  o  uso  das  instalación  do  centro  para  o  desenvolvemento  de

actividades culturais e deportivas.
 Favorecer a relación do centro coa ANPA para tratar temas de importancia

que incidan no proceso educativo.

4.3. ÁMBITO HUMANO.

 Respetar  e  valorar  as  calidades  persoais  de  cada  un  dos  membros  da

comunidade  educativa  (alumnado,  profesores,  coidador/a,  conserxe,
titores/as, persoal non docente, pais/nais), así como as súas aportacións á
comunidade educativa a partir desa individualidade.

 Conseguir  un  entorno  acolledor,  que  posibilite  un  ambiente  de  traballo

responsable e solidario que fovorezca a realización persoal.
 Establecer  un  marco  de  convivencia  baseado  no  NOF  e  no  P.  de

Convivencia  que  permita  a  todos os  membros da  comunidade educativa
facer uso dos seus dereitos sen esquecer as súas obrigas.

 Fomentar  a responsabilidade,  o respeto,  a orde, e o esforzó como eixes

fundamentais do proceso educativo.
 Realizar actividades ou proxectos,  que axuden á toma de conciencia das

agresións que sofre o noso entorno  e ao compromiso na súa defensa e
mellora.

 Fomentar os valores de tolerancia como xeradores dunha boa convivencia,

respecto, liberdade, solidariedade, compañerismo…
 Favorecer a coeducación e a atención á diversidade no que non se produzca

discriminación algunha por razón de sexo, diversidade (física ou psíquica),
raza, relixión, etc.

5. PRIORIDADES DE ACTUACIÓN A NIVEL DE CENTRO

Establecemos  como  liñas  prioritarias  de  actuación  a  nivel  de  centro  as
seguintes:

 Mellora das competencias lingüística e matemática  prestándolle

especial atención a:

COMPETENCIA LINGÜÍSTICA COMPETENCIA MATEMÁTICA

 Comprensión lectora
 Expresión oral
 Expresión escrita
 Ortografía

 Cálculo
 Medida
 Resol. de problemas

  

 Favorecer a cordinación entre niveis.
 Atención  ao  alumnado  con  dificultades  da  aprendizaxe,

priorizando os apoios en aula durante as materias instrumentais.
 Establecer horarios que permitan que os coordinadores de TICS, NL,

Biblioteca  e  Imaxe  e  son,  dispoñan  de  tempo  para  realizar  as
dinamizacións destas comisións, xa que se consideran fundamentais
para  o  desenvolvemento  da  actividade  lectiva  do  centro  polas
seguintes razóns:
TICS:  dispoñemos  no  centro  de  gran  cantidade  de  equipos
informáticos,  PDI,  tablets…  que  precisan  unha  revisión  constante
para o uso tanto por parte do alumnado como do profesorado. Será
tamén este coordinador o responsable do mantemento e actualización
da páxina web do centro.
NL:  a  normalización  e  uso  das  dúas  linguas   cooficiais  é  unha
necesidade no centro polo que esta dinamización faise imprecindible.
Tamén se encargará esta comisión do Xornal Escolar tanto a nivel
impreso como dixital.
BIBLIOTECA: xustifícase coa participación do centro no PLAMBLE e
a  necesidade  de  fomentar  o  gusto  pola  lectura  e  a  mellora  da
competencia lingüística.
IMAXE E SON: aínda que esta comisión non aparece regulada como
tal na lexislación oficial, para o noso centro é  un pilar básico no que
nos asentamos para dar  a coñecer a labor realizada no centro ás
familias e ó entorno en xeral, pois é a responsable do  mantemento
dos blogs do centro.
Tendo  en conta o exposto ata agora  propoñemos o seguinte cadro
de organización do tempo que o profesorado adica a estas tarefas
dentro do horario que non ten docencia directa cos seus alumnos/as
por estar estes con especialistas:

ACTIVIDADE COORDINACIÓ
N DE NIVEL

GARDAS DINAMIZACIÓNS APOIOS

SESIÓNS            1         3               3 RESTO
DAS
SESIÓNS

6. PRIORIDADES DE ACTUACIÓN DAS DINAMIZACIÓNS

6.1 PRIORIDADES DE DINAMIZACIÓN DA BIBLIOTECA

As liñas prioritarias de actuación da biblioteca do centro seguirán a ser:

 Transformar  a  biblioteca  escolar  nun  centro  de  recursos  integrado

plenamente  nas  prácticas  educativas  de  aula  e  do  centro,  coa
finalidade de informar, formar e  entreter.

 Apoiar e acadar os obxectivos do  PE e do Proxecto Lector.
 Fomentar nos nenos o hábito e o pracer da lectura, a aprendizaxe e a

utilización das bibliotecas ao longo de toda a súa vida.
 Proporcionar un continuo apoio ao programa de ensino-aprendizaxe e

a impulsar o cambio educativo.
 Posibilitar o traballo por proxectos: ampliar os fondos documentais,

promover as subscricións a publicacións (xornais, revistas…), crear
hábitos de consulta e manexo da información… en distintos soportes,
dixitais, impresos…

 Favorecer a lectura e potenciar o hábito lector: fomentar actividades

para  coñecer  escritores  e  ilustradores,  campañas  de  fomento  da
lectura con sesión de contacontos e exposicións realizadas no centro
entre outros.

 Potenciar a biblioteca de aula.
 Manter actualizado o blogue da biblioteca coas distintas propostas,

actividades realizadas, as cartas da mascota, os videocontos, enlaces
a webs de interese, actualidade relacionada coa biblioteca escolar…

 Identificar  os  fondos  documentais  cos  pictogramas  para  facilitar  a

localización dos mesmos e acercalos aos alumnos e alumnas con
necesidades educativas especiais e aos procedentes doutros países.
Facer da biblioteca un lugar para  todos e todas.

 “Sacar” a biblioteca do propio espazo lector promovendo actividades

que impliquen que o alumnado conciba a lectura como un feito da
vida cotiá.

 Manter a nosa mascota como fío condutor participando, promovendo

e colaborando nas distintas actividades que se plantexan ao longo do
curso no centro.

 6.2 PRIORIDADES DE DINAMIZACIÓN DAS TICS

        As prioridades fundamentais que se contemplan desde a comisión de 

        TICS poderíanse resumir en:

 Incorporación  das  TICS  ao  proceso  de  ensino-aprendizaxe,  como  un

recurso máis.
 Adquisición de coñecementos e habilidades para o seu uso nas contornas

de aprendizaxe, familiares e de lecer.
 Competencia dixital do alumnado e profesorado.

      6.3 PRIORIDADES DE DINAMIZACIÓN LINGÜÍSTICA

 Promover a análise crítica mediante a información argumentada para vencer

prexuízos existentes cara ao galego e para promover actitudes favorables á

galeguización da escola.
 Sensibilizar as familias para que transmitan o galego aos fillos/as e que a

lingua galega se use nas interaccións familiares. Guíalos sobre as vantaxes

de que os nenos/as coñezan a lingua galega, así como da conveniencia de

que a adquiran de forma temperá, como mellor garantía para que se instalen

nela de xeito adecuado e poidan despois acceder a outros idiomas.
 Promover a creación dun ambiente que favoreza a convivencia lingüística na

vida cotiá do centro.
 Fomentar o galego oral, coa creación de novos ámbitos de uso frecuente

que favorezan a utilización da lingua dentro e fóra das aulas.
 Incentivar ao alumnado procedente do estranxeiro e ás súas familias cara ao

achegamento á nosa lingua e ao coñecemento da realidade sociocultural

galega.
 Colaborar con entidades culturais, asociativas, recreativas e deportivas, para

favorecer o emprego da lingua galega e mellorar a súa valoración social.
 Promover  o interese e a curiosidade por outras linguas e culturas distintas

da propia e fomentar actitudes de respecto cara aos seus falantes.

7. CRITERIOS DE AGRUPAMENTO DO ALUMNADO

“O agrupamento dos alumnos será mixto e flexible e favorecerá a coeducación
e a apredizaxe cooperativa, evitando calquera tipo de discriminación por razón
de raza, sexo, relixión, rendemento escolar, etc.” (Artigo 3.1. capítulo IV da orde
do 22/7/97)

“Na formación dos grupos de alumnos evitarase calquera clasificación deles
polos seus coñecementos, nivel intelectual ou rendemento, así como os grupos
estables de recuperación, de repetidores ou de alumnos avantaxados.” (Artigo
3.2. capítulo IV da orde do 22/7/97)

“De  maneira  especial  debe  prestarse  atención  á  flexibilidade  que  permita  a
aplicación   de  adaptacións  curriculares  co  alumnado  que  teña  necesidades
educativas especiais (minusvalideces, dificultades de apredizaxe…)” (Artigo 3.3.
capítulo IV da orde do 22/7/97) ción. 

“Os  alumnos  procedentes  do  estranxeiro  incorporaranse  ó  curso  que  lles
corresponda pola súa idade, sen prexuízo das homologacións e validacións de
estudos estranxeiros recollidos na lexislación vixente.” (Artigo 2.2. capítulo IV da
orde do 22/7/97)

    Teremos en conta ademais, os seguintes criterios:

 Agruparanse nun grupo os alumnos/as que obten por  Valores Cívicos

Sociais.
 Logo o alumnado agruparase por orde alfabética do primeiro apelido.
 Na formación dos grupos terase en conta a paridade, sempre e cando

exista un grupo (alumnos ou alumnas) inferior ao 35% do total do grupo
clase.

 A separación de irmáns quedará a criterio dos pais en primeira instancia (

cando se matriculen en  3 anos). Mais tarde poderanse separar sempre e
cando existan razóns pedagáxicas que o determinen.

 As  altas  durante  o  curso  incorporaranse  ao  nivel  correspondente

intentando compensar o número de alumnos, a non ser que, por criterios
pedagóxicos a comisión de escolarización aconselle o contrario.

 No caso de aulas que escolaricen a alumnos con NEE, procurarase que

teñan  menos alumnos que as do seu nivel paralelo.

 Os alumnos que permanezan un ano máis no mesmo ciclo adscríbense

segundo os acordos da comisión de escolarización en xuño, que terá en
conta a orde alfabética, a equiparación numérica das aulas do mesmo
nivel,  o  historial  do  alumno/a,  os  posibles  problemas  de  conduta,  a
necesidade de facer adaptacións curriculares…

 Criterios pedagóxicos.

 A  comisión  de  escolarizacicón  estará  integrada  polo  orientador/a  do
centro,  a  profesora  de  PT,  AL,  a  Xefa  de  Estudos  e  o  equipo  docente
implicado, tendo que chegar a acordos en xuño, onde quedará  xustificado o tipo

de agrupamento, así como as razóns que o sustentan. Ademais levantarase acta
da reunión que  será custodiada no Departamento de Orientación.

8. MEDIDAS  ORGANIZATIVAS  E  PEDAGÓXICAS  PARA  O
PERÍODO DE ADAPTACIÓN EN E. INFANTIL.

 A duración será axustada á Orde do calendario escolar que regula cada

curso académico.

 En función do número de alumnado faranse quendas de permanencia no

centro de aproximadamente unha hora.

 Todos os días os alumnos/as acudirán ao centro o tempo que dure o período

de adaptación.

  Para a entrada de cada quenda contarase co apoio do profesorado segundo

se rexistre no cadro de gardas.

 O profesorado de apoio en infantil  estará durante o tempo do período de

adaptación a disposición do profesorado de 3 anos.

9. CRITERIOS XERAIS SOBRE A AVALIACIÓN E PROMOCIÓN DO

    ALUMNADO

Criterios xerais sobre a avaliación

Avaliación do proceso de aprendizaxe do alumnodo

A avaliación dos procesos de aprendizaxe do alumnado será continua e global e
terá en conta o seu progreso na adquisión das competencias básicas.

Estableceranse as medidas máis axeitadas para que as condicións de realización
das  avaliacións  se  adapten  ás  necesidades  do  alumnado  con  necesidades
específicas de apoio educativo.

No contexto do proceso de avaliación continua, cando o progreso dun alumno/a
non  sexa  o  axeitado,  estableceranse  medidas  de  reforzo  educativo  que  se
adoptarán  en  calquera  momento  do  curso  e  estarán  dirixidas  a  garantizar  a
adquisición das competencias imprescindibles para continuar o proceso educativo.

O profesorado avaliará tanto as aprendizaxes do alumnado como os procesos de
ensinanzas e a propia práctica docente, para o que establecerán indicadores de
logro nas programacións docentes.

Os centros adoptarán as medidas precisas para facer  públicos e comunicar  ás
familias os  criterios  de avaliación,  os  estándares de aprendizaxe avaliables,  as
estratexias e instrumentos de avaliación e os criterios de promoción.

Os centros docentes realizarán unha avaliación individualizada aos alumnos/as ao
rematar  terceiro  curso  e  unha  evaluación  final  ao  rematar  sexto,  onde  se
comprobará o grao de adquisión da competencia en comunicación lingüística e
competencia matemática no caso de terceiro; e de adquisición da competencia en
comunicación lingüçística, competencia matemática e das competencias básicas
en ciencia e tecnoloxía, así como o logro dos obxectivos de etapa, no caso de
sexto.

Os procedementos e instrumentos que imos a utilizar para a avaliación serán os
seguintes:

 Observación sistemática: escalas de  observación, rexistro persoal e diarios

de clase.

 Observación  e  análise  das  producións  do  alumnado:  traballo,  cadernos,

producións  orais  e  escritas,  producións  plásticas,  recitacións,  resumes,
esquemas, habilidade para buscar información…

 Probas específicas: obxectivas, test, resolución de tarefas, exposición dun

tema, custionarios,  sinxelas monografías…

 A participación, a actitude, o interés...

 Postas en común, debates, diálogo, entrevistas…

 Autoavaliación e coavaliación.

Avaliación do proceso de ensino e da práctica docente.

Para a avaliación de ensino e da práctica docente utilizaremos instrumentos, tales
como:

 Estudo  dos  resultados  do  proceso  da  aprendizaxe  do  alumnado  que  se

realizará ao remate de cada curso e que estará reflexado numerícamente en
porcentaxes en gráficos e escalas comparativas con outros cursos.

 Resultados das avaliacións externas (avaliación individualizada en terceiro e

avaliación final en sexto)
 Valoración das reunión xerais, de ciclo, de nivel e individualizadas dos pais

co profesorado.
 Custionarios aos alumnos e aos pais sobre o noso labor docente.

Avaliación das programacións de aula

Para  que  o  proceso  de  avaliación  sexa  completo  teremos  que  ter  en  conta  a
valoración  das nosas programacións.   Polo  tanto,  avaliaranse indicadores tales
como:

 O desenvolvemento da programación na clase
 A relación entre os obxectivos  e contidos programados.
 A adecuación dos obxectivos e contidos as necesidades reais do grupo e do

alumnado.
 A metodoloxía empregada.
 A adecuación dos medios e recursos empregados.

Criterios de promoción do alumnado 

Un  alumno ou a alumna accederá ao curso ou á etapa seguinte sempre que se

considere que logrou os obxectivos que correspondan ao curso realizado ou os

obxectivos  da  etapa,  e  que  alcanzou  o  grao  de  adquisición  das  competencias

correspondentes. De non ser así, poderá repetir unha soa vez durante a etapa, cun

plan  específico  de  reforzo  ou  recuperación  e  apoio,  que  será  organizado  polo

centro de acordo co  establecido pola consellería de educación..

A repetición considerarase unha medida de carácter excepcional e tomarase tras

esgotar  o  resto  das  medidas  ordinarias  de  reforzo  e  apoio  para  resolver  as

dificultades de aprendizaxe do alumnado.

Un  alumno/a  poderá  promocionar  ó  seguinte  curso  ou  etapa  sen  suparar  os
mínimos esixibles cando o titor e o equipo de ciclo así o considere.

Para a decisión sobre a promoción deberemos ter en conta os obxetivos mínimos
Cando  xurdan  dúbidas  sobre  a  promoción  dun  alumno/a   o  equipo  de  nivel

reunirase  e  elaborará,  se  o  considera  oportuno,  as  probas  de  avaliación
pertinentes. Para a decisión terase tamén en conta os resultados das avaliacións
invidualizadas de terceiro e final de educación primaria.

Un  alumno/a  poderá  promocionar  a  Secundaria  sen  acadar os  obxetivos
mínimos  de  etapa  en  dúas  competencias  sempre  e  cando  non  sexan
matemáticas e lingua (galega ou castelán).

10. ASPECTOS XERAIS PARA A ELABORACIÓN DAS PROGRAMACIÓNS

As programacións son os documentos nos que se planifica  todo o proceso de
ensinanza-aprendizaxe do alumnado, polo tanto a súa importancia é moi relevante.
A hora  de programar  (programaicón  didáctica  -  curso)  debemos contemplar  os
seguintes apartados:

 Introducción e contextualización.
 Criterios  de  avaliación,  estándares  de  aprendizaxe,  contidos,  obxectivos,

competencias clave, actividades, metodoloxía, temporalización, instrumentos
de avaliación e criterios de avaliación.

 Procedimentos de avaliación.
 Criterios de cualificación.
 Directrices e instrumentos para a realización da avaliación inicial.
 Medidas de atención á diversidade.
 Programación da educación en valores.
 Accións de contribución ao plan TIC.
 Accións de contribución ao plan de convivencia.
 Accións de contribución ao plan lector.
 Accións de contribución ao proxecto lingüístico.
 Mínimos esixibles e actividades de reforzó/recuperación.
 Materiais e recursos didácticos incluídos os libros de texto.
 Actividades complementarias e extraescolares.
 Procedementos para  avaliar a propia programación.

 

 11. AVALIACIÓN DO PE COA SÚA TEMPORALIZACIÓN. DIFUSIÓN DO PE

Avaliación do PEC coa súa temporalización

O PEC é un documento amplo que marca o carácter propio e a personalidade do
Centro no que se refire a todo o ámbito educativo, tanto a nivel organizativo e de
xestión, como o docente-pedagáxico. Tamén define as súas notas de indentidade.

É un documento que ten vocación de continuidade e estabilidade. Non é algo que
necesariamente haxa que cambiar, pero si é susceptible de ser modificado  cando
a comunidade educativa o demande. Debe ser un documento flexible e aberto.

Polo tanto as  valoracións e modificacións  estableceranse cada curso escolar,  e
virán determinadas polos cambios normativos,  polos resultados das avaliacións,
por  novos  plantexamentos,  a  raíz  das  propostas  da  maioría  dos  membros  da
Comunidade Educativa.

A Comisión de Coordinación Pedagóxica nas súas reunións ordinarias revisará e
volorará a conveniencia de realizar cambios puntuais neste PEC. No caso de que
se valore a conveniencia de realizar cambios significativos, presentaranse estes
ante o Claustro e o Consello Escolar para a súa aprobación.

Medidas para a difusión do PEC entre a comunidade educativa

 Facilitaraselle unha copia impresa a cada membro do Claustro e do Consello

Escolar  de  cada  un  dos  documentos  que  conforman  o  PEC,  cando  o

soliciten.
 Na dirección,  secretaría,  xefatura de estudos e en orientación haberá un

exemplar  con  esta  documentación  a  disposición  de  toda  a  comunidade

educativa para a súa consulta.

 Na páxina web do centro estarán publicados os documentos elaborados que

conforman  o  PEC  (Plan  TIC,  Proxecto  lector,  Plan  lingüístico,  Plan  de

Concivencia, NOF…) e abertos, para a súa consulta, a todos os membros da

comunidade educativa.
 Na Reunión Xeral, que celebramos a principio de curso, farase entrega dun

tríptico  informativo  coas  normas  e  aspectos  máis  significativos  do

funcionamento do centro e ao mesmo tempo se lle facilitará a dirección web

para  que  poidan  consultar  as  novas  e  a  información  que  poida  ser  de

interés, así como á documentación. Tamén se lle informa nesta reunión que

poden acceder a consulta de calquera documento do centro ou a unha copia

do mesmo.
 Nos primeiros días de clase os titores recordaranlle ao alumnado as normas

máis importantes que estarán recollidas no NOF e colocarase, en un lugar

visible, unha copia das mesmas. 

 12. ANEXOS 

FORMARÁN PARTE TAMÉN DESTE PROXECTO EDUCATIVO DE
CENTRO OS SEGUINTES DOCUMENTOS DE XESTIÓN. 

 NORMAS DE ORGANIZACIÓN E FUNCIONAMENTO - NOF

 CONCRECIÓN CURRICULAR  E, Infantil

 1º, 2º, 3º, 4º, 5º e 6º.

 PROGRAMCIÓN XERAL ANUAL

 PLAN DE ATENCIÓN A DIVERSIDADE

 PROXECTO LINGÜÍSTICO

 PLAN LECTOR

 PLAN DE INTEGRACIÓN  T.I.C

 PLAN DE CONVIVENCIA

 PLAN DE AUTOPROTECCIÓN

CONSELLO ESCOLAR

CERTIFICACIÓN.  En  reunión  ordinaria  do  Consello  Escolar  do  Centro,

celebrada  o  día  29  de  xaneiro  de  2015,  quedou  aprobado  o  PROXECTO

EDUCATIVO  DE  CENTRO  que  figura  nas  páxinas  anteriores  a  esta

certificación. 

                                                            En Dena, a 29 de xaneiro de 2015 

O Equipo Directivo

 A Xefa de Estudios                 O Director                            O Secretario 

Mª Jesús Crespo Domínguez       Manuel Lucio Abal            Rafael Maquieira Calza

